
Hierdie vraestel bestaan uit 8 bladsye en ŉ bylaag. 

INSTRUKSIES EN INLIGTING  
  
1. Hierdie vraestel bestaan uit DRIE AFDELINGS:  
   
 AFDELING A:  Opstel     (50 punte)  
   
 AFDELING B:  Langer transaksionele tekste    (30 punte)  
   
 AFDELING C:  Korter teks: Transaksionele/Naslaan/Informatiewe  

                        tekste  (20 punte)  
   
2. Beantwoord EEN VRAAG uit ELKE AFDELING.  
    
3. Skryf in die taal wat geassesseer word.   
    
4. Begin elke afdeling op ŉ nuwe bladsy.   
    
5. Jy moet beplan, redigeer en jou skryfstukke proeflees.  Gebruik byvoorbeeld ŉ 

kopkaart of ŉ vloeidiagram of sleutelwoorde, ens.  Doen die beplanning 
VOORDAT jy die finale produk vir elkeen van die afdelings skryf.  

    
6. Alle beplanning moet duidelik aangedui word.  Trek ŉ streep deur die 

beplanning as jy jou finale weergawe oorgeskryf het.  
    
7. Jy word sterk aanbeveel om 80 minute aan AFDELING A te bestee, 40 minute 

aan AFDELING B en 30 minute aan AFDELING C.  
    
8. Nommer elke teks soos wat dit op die vraestel genommer is.  
   
9. Voorsien elke teks van ŉ gepaste titel/opskrif. 

LET WEL:  Die titel word NIE in aanmerking geneem as die woorde getel word 
nie.  

   
10. Skryf netjies en leesbaar.  

AFDELING A:  OPSTEL  
   
VRAAG 1  
   
Kies EEN vraag en skryf  200 – 250 woorde oor die onderwerp.  
   
1.1 Ek en my kamera. 

 
      OF 
 
Ek en my iPod. 
 
Skryf ŉ opstel waarin jy beskryf wat jou kamera of iPod vir jou beteken en 
waarom jy nie daarsonder kan klaarkom nie. [50] 

   
 OF  
   
1.2 Is ons jongmense gereed om eendag die land te regeer? 

 
Skryf ŉ opstel waarin jy die goeie en die slegte kwaliteite van die jeug van 
vandag bespreek/beredeneer.  Watter eienskappe behoort leiers te hê en het 
ons jongmense dit? [50] 

   
 OF  
   
1.3 Na tien jaar loop ek weer deur die strate van my geboortedorp.  

 
Skryf ŉ opstel waarin jy vertel hoe jy jou geboortedorp onthou en hoe dit 
verander het vandat jy laas daar was. [50] 

   
 OF  
   
1.4 “Geluk kom van binne, nie van buite nie.” 

 
Skryf ŉ opstel waarin jy argumenteer dat geluk in jou hart lê en nie in dinge 
van buite nie. [50] 

   
 OF  
   
1.5 Dinge kon so anders gewees het ...  

 
Skryf ŉ opstel waarin jy bespiegel of wonder hoe anders dinge kon wees as jy 
net toe geweet het wat jy nou weet. [50] 

   
 OF  

1.6 Kies EEN van die volgende visuele tekste en skryf ŉ kreatiewe opstel daaroor.  
Gee vir jou skryfstuk ŉ titel.  

   
 1.6.1 

 [50] 
    
  OF  
    

 1.6.2 

 
                                                                                    [Uit: Image library] [50] 

    
  OF  

 1.6.3 

 
                                                                           [Uit: Image Library] [50] 

    
  TOTAAL AFDELING A: 50 

AFDELING B:  LANGER TRANSAKSIONELE TEKSTE  
    
VRAAG 2  
    
Kies EEN vraag en skryf 120 – 150 woorde oor die onderwerp. 
Skryf die nommer van die titel van die onderwerp wat jy kies, bo-aan.  
    
2.1 BROSJURE 

 
Jy is ŉ Graad 11-leerling en die skoolhoof het vir jou gevra om ŉ brosjure te 
ontwerp wat jou skool adverteer. 
 

 Beklemtoon wat dit die moeite werd sou maak om ŉ skool soos joune by te 
woon. 

 Daar moet genoeg feite wees wat leerlinge se aandag sou trek om jou skool 
by te woon. [30] 

    
 OF  
    
2.2 VRIENDSKAPLIKE BRIEF 

 
Jy is bekommerd oor die matriekjaar wat voorlê.  Skryf ŉ brief aan ŉ goeie 
vriend(in) en vertel vir hom/haar waaroor jy jou die meeste bekommer.  [30] 

   
 OF  
   
2.3 DIALOOG 

 
Jy probeer jou pa oortuig dat hy vir jou ŉ motor moet koop vir jou agtiende 
verjaardag volgende jaar. 
 
Skryf die gesprek tussen jou en jou pa in dialoogvorm neer. [30] 

   
 OF  

2.4 TYDSKRIFRUBRIEK 
 

 

 

  
 
 
 
 
                      Eensaam tussen mense         
                      Liewe Daisy − Ek kom van die platteland en      
                          is nou al drie maande in die stad in ŉ skool.  
                          Die probleem is dat ek nie kan aanpas nie en  
                          nêrens ingesluit word nie.  Almal kyk bo-oor   
                          my en ek weet nie hoe om maats te maak nie. 
                          Ek is baie eensaam.  Wat moet ek doen?  Ek  
                          kan nie graag teruggaan plaas toe nie. –       
                                                           Alice in Wonderland                    

 
Jy is Daisy van Net Vir Tieners Tydskrif en het net die regte raad vir Alice in 
Wonderland.  Skryf dit nou vir haar in jou weeklikse rubriek.  (Gebruik dieselfde 
formaat as die een hierbo.) [30] 

    
  TOTAAL AFDELING B: 30 

  

 
VRA                                                              DAISY     
     IS                                       GEE  RAAD       
       VRY              

AFDELING C:  KORTER TEKS: TRANSAKSIONELE/NASLAAN/ 
  INFORMATIEWE TEKSTE  
    
VRAAG 3  
    
Kies EEN vraag en skryf 80 – 100 woorde oor die onderwerp.  
    
3.1 DAGBOEKINSKRYWING 

 
Jou beste vriend/in was ongeskik teenoor jou en julle het baklei.  Jy voel baie 
sleg daaroor.  Skryf oor die gebeurtenis en jou gevoelens in jou dagboek. [20] 

    
 OF  
    
3.2 INSTRUKSIES  
    
 3.2.1 Beskryf in 5 stappe hoe om tee of koffie te maak. 

Skryf die instruksie ondermekaar neer. 
Elke instruksie moet ten minste 6 woorde wees.  

    
  EN  
    
 3.2.2 Toe ŉ belangrike gas een keer by jou tee gedrink het, het alles  

verkeerd geloop toe jy wou tee maak. 
 
Vertel in 50 woorde wie die gas was en wat alles verkeerd gegaan het  
toe jy tee gemaak het. [20] 

   
 OF  
   
3.3 IN VUL VAN VORM  

 
Jy doen aansoek om ŉ beurs en jy moet ŉ Curriculum Vitae saamstuur.  Vul 
die CV-vorm op die volgende bladsy volledig in. [20] 

    
  TOTAAL AFDELING C: 20 
    
  GROOTTOTAAL: 100 

BYLAAG A 
SKEUR HIERDIE BLADSY LOS VAN JOU VRAESTEL EN KRAM DIT AAN 
JOU ANTWOORDSTEL VAS.  

    
3.3 (ANTWOORDBLAD) CV  
    

  
Van: 

 
 

      

  
Naam: 

 
 

  
ID-nommer 

 
 

  
 

Posadres: 
 
 

 

 

    
    
  

Selfoonnr. 
 

 

  
Hoogste graad 
geslaag 

 
 

 

  
Huistaal: 

 
 

  
Ander tale: 

 
 

  
Noem jou DRIE 
keusevakke 

 

 

  
Stokperdjies: 

 
 

 Referent: 
(Gee ook 
kontakbesonderhede) 
 
 

 

 

 

 

 Gee ŉ kort motivering van 50 woorde waarom jy die ideale persoon vir die 
beurs is .  

  

  

  

 

 
 

 

 
 

 [20] 
 


